
Sadržaj — Rezultati naučno-istraživačkog rada predstavljaju 

jedan od ključnih pokazatelja uspjeha i kvaliteta naučno-

istraživačkih institucija i istraživača koji su u njima zaposleni. 

Sistematska evidencija podataka o produkciji istraživača na 

nivou institucije ili države omogućava bolji uvid u stanje u ovoj 

oblasti i omogućava donosiocima odluka na različitim nivoima da 

na osnovu realnih podataka donose adekvatne odluke. Zbog 

nepostojanja adekvatnih i funkcionalnih softverskih rješenja na 

višim nivoima, a zbog potrebe da se rezultati naučno-

istraživačkog rada redovno evidentiraju i prate, kako na 

individualnom tako i na nivou institucije, visokoškolske ustanove 

su uglavnom orijentisane na razvoj vlastitih sofverskih rješenja. 

U ovom radu je prikazano jedno takvo rješenje koje je razvijeno 

i koristi se na Elektrotehničkom fakultetu Univerziteta u 

Istočnom Sarajevu. 

Ključne riječi- naučno-istraživački rad; softver; produkcija; 

rezultati; visoko obrazovanje; CRIS; CERIF 

I. UVOD 

Rezultati u oblasti naučno-istraživačkog rada predstavljaju 
jedan od ključnih pokazatelja uspjeha i kvaliteta naučno-
istraživačkih institucija. Sistematska evidencija podataka o 
produkciji u oblasti nauke i istraživanja omogućava bolji uvid 
u stanje u ovoj oblasti i omogućava donosiocima odluka na 
različitim nivoima da na osnovu realnih podataka donose 
adekvatne odluke. Podaci o produkciji koriste se kao osnova za 
rangiranje naučno-istraživačkih institucija i individualnih 
istraživača,  kao kriterijum za dodjelu sredstava u naučno-
istraživačkim projektima i evaluaciju rezultata projekata, kao 
kriterijum za izbor u naučna i nastavna zvanja, te kao osnova 
za donošenje strateških odluka bitnih za razvoj naučno-
istraživačkog rada na različitim nivoima. 

Na visokoškolskim ustanovama, kao institucijama koje se, 
pored obrazovne djelatnosti, bave i naučno-istraživačkim 
radom, postoji potreba da se podaci o naučnoj produkciji 
sistematski evidentiraju i prate, kako na institucionalnom, tako 
i na pojedinačnom nivou. Globalizacija tržišta utiče na pojavu 
konkurencije u svim privrednim djelatnostima, pa i u oblasti 
obrazovanja i nauke. Visokoškolske ustanove (VU), suočene sa 
rastućom konkurencijom na tržištu obrazovnih usluga, 
primorane su da konstantno prate svoj kvalitet, kvalitet 
nastavnog kadra i diplomiranih studenata [1]. Kao jedan od 

veoma važnih indikatora kvaliteta mogu da posluže podaci o 
naučnoj produkciji, odnosno podaci o broju i kategoriji 
objavljenih publikacija, broju i karakteru projekata u kojima 
VU učestvuje, broju doktorskih disertacija i magistarskih teza, 
broju patenata, tehničkih rješenja, nagrada i priznanja. Pored 
toga, za potrebe procesa akreditacije VU su obavezne da u toku 
interne evaluacije, koja se obično sprovodi jednom godišnje, 
redovno prikupljaju, analiziraju i objavljuju podatke o naučnoj 
produkciji, što je definisano i važećim standardima i 
smjernicama za osiguranje kvaliteta u visokom obrazovanju 
[2], [3]. Prikupljanje podataka o naučnoj produkciji u toku 
interne evaluacije obično se svodi na prikupljanje ovih 
podataka na pojedinačnom nivou, a zatim ručno sumiranje 
rezultata za generisanje izvještaja na institucionalnom nivou. 
Sistematska i elektronska evidencija podataka o naučnoj 
produkciji omogućava efikasnije upravljanje ovim podacima i 
jednostavniji uvid u rezultate ostvarene na institucionalnom i 
pojedinačnom nivou, ali i na višim nivoima, kao što su 
nacionalni ili regionalni nivo. Ujedno ona pojednostavljuje i 
neke procese kao što su izbori u zvanja nastavnika i saradnika, 
izbor  emeritusa, rangiranje istraživača kod konkurisanja za 
projekte, itd. 

Mnoge države u svijetu imaju razvijene sisteme za praćenje 
naučne produkcije na nacionalnom nivou [4], [5]. U Bosni i 
Hercegovini (BiH) i državama regiona takvi sistemi uglavnom 
ne postoje na nacionalnom nivou, a rijetki su primjeri sistema 
koji funkcionišu i na nižim nivoima, kao što je nivo 
visokoškolske ustanove (univerziteta) ili jedinice u njenom 
sastavu (fakulteta, instituta). U ovom radu je prikazano jedno 
rješenje sistema za evidenciju podataka o naučnoj produkciji 
koje je razvijeno i koristi se na Elektrotehničkom fakultetu 
Univerziteta u Istočnom Sarajevu.  

II. SISTEMI ZA UPRAVLJANJE PODACIMA O NAUČNO-
ISTRAŽIVAČKOM RADU 

Za upravljanje podacima o naučno-istraživačkom radu 
obično se koriste posebno razvijeni informacioni sistemi koji se 
nazivaju Current Research Information Systems (CRIS). U 
okviru CRIS sistema upravlja se podacima o istraživačima, 
projektima, naučno-istraživačkim institucijama, publikacijama 
i drugim relevantnim podacima u domenu naučno-
istraživačkog rada [6]. Na osnovu podataka prikupljenih u 

CRIS sistemima moguće je jednostavno doći do odgovora na 
mnoga pitanja koja se tiču rezultata naučno-istraživačkog rada, 
kao što su broj realizovanih projekata i broj učesnika na 
projektima,  broj publikacija po kategorijama na individualnom 
ili na institucionalnom nivou. 

Kao referentni model podataka koji se čuvaju u okviru 
CRIS sistema u Evropi se koristi model CERIF (Common 
European Research Information Format). Ovaj model 
omogućava dodavanje metapodataka entitetima koji figurišu u 
okviru CRIS sistema, ali omogućava i definisanje semantičkih 
relacija između entiteta [6]. CERIF model je izvorno definisan 
u formi preporuke izdate od strane Evropske komisije 
zemljama članicama, a upravljanje ovim modelom je kasnije 
povjereno organizaciji euroCRIS [7]. Aktuelna verzija CERIF 
modela je verzija 1.6.  

Nakon uspostavljanja CERIF modela razvijeno je nekoliko 
CRIS sistema koji su korišćeni na nacionalnom ili regionalnom 
nivou za upravljanje podacima u domenu naučno-istraživačkog 
rada. Neki od poznatijih sistema na evropskom prostoru su 
SICRIS (Slovenija), AURIS-MM (Austrija), ARAMIS 
(Švajcarska), INTACCOMP (Centralna Evropa), SAFARI 
(Švedska) [4]. Većina pomenutih CRIS sistema se koristi za 
upravljanje podacima na nacionalnom nivou i obuhvata 
podatke o rezultatima istraživanja u okviru akademskih 
institucija.  

Pored navedenih CRIS sistema, razvijeni su i drugi sistemi 
slične namjene koji funkcionišu na nivou visokoškolske 
institucije, regiona ili na državnom nivou. Na prostoru 
Republike Srbije jedan od najpoznatijih sistema, pod nazivom 
Karton naučnog radnika, je razvijen na Univerzitetu u Novom 
Sadu i koristi se za evidenciju podataka o produkciji svih 
akademskih institucija koje su u nadležnosti Pokrajinskog 
sekretarijata za nauku i tehnološki razvoj Vojvodine [8]. Osim 
pomenutog sistema, na Univerzitetu u Novom Sadu je razvijen 
i sistem pod nazivom CRIS UNS, koji je ujedno kompatibilan 
sa CERIF formatom i omogućava razmjenu podataka sa 
sličnim sistemima [9]. Podaci o produkciji istraživača 
registrovanih u oba pomenuta sistema su javno dostupni. Na 
Univerzitetu u Nišu je u upotrebi sistem za evidenciju naučnih 
publikacija akademskog osoblja, koji takođe omogućava 
posjetiocima javni uvid u podatke o produkciji akademskog 
osoblja [10]. 

Na području Republike Srpske u domenu naučno-
istraživačkog rada nadležno je Ministarstvo nauke i tehnologije 
u Vladi Republike Srpske. Podaci koji su od interesa za ovo 
ministarstvo odnose se na podatke o istraživačima, njihovim 
pojedinačnim rezultatima i referencama u oblasti nauke i 
istraživanja, kao i o zbirnim performansama visokoškolskih 
ustanova u domenu naučno-istraživačkog rada. Određeni 
napori usmjereni ka sistematizovanom prikupljanju podataka o 
naučno-istraživačkim organizacijama, istraživačima i 
rezultatima naučno-istraživačkog rada na području Republike 
Srpske uloženi su kroz uspostavljanje Informacionog sistema o 
istraživačkoj djelatnosti u Republici Srpskoj, E-CRIS.RS [11], 
[12]. Sistem E-CRIS.RS predstavlja sistem koji je razvijen u 
Institutu za informacione znanosti u Mariboru i koji je 
besplatno ponuđen korisnicima COBISS sistema u BiH. 
Nažalost, njegova primjena na području Republike Srpske još 

uvijek nije zaživjela u pravom smislu jer mnoge 
funkcionalnosti ovog sistema nisu na raspolaganju 
istraživačima i institucijama koje su u njemu registrovane. U 
vrijeme pisanja ovog rada su u okviru E-CRIS.RS sistema 
registrovane 64 institucije, 1001 istraživač, 61 odjeljenje 
registrovanih institucija i nijedan projekat. Istraživači koji su 
registrovani još uvijek nemaju mogućnost unosa podataka o 
vlastitoj produkciji, iako je registracija istraživača izvršena 
2011. godine. Jedan od motiva za razvoj vlastitog sistema za 
evidenciju podataka o rezultatima naučno-istraživačkog rada, 
koji je predstavljen u ovom radu, je upravo nepostojanje 
funkcionalnog i adekvatnog sistema za evidenciju ovih 
podataka  na nivou univerziteta ili na višim nivoima. 

III. EVIDENCIJA PODATAKA O NAUČNO-ISTRAŽIVAČKOM 

RADU NA UNIVERZITETU U ISTOČNOM SARAJEVU 

Podaci o rezultatima naučno-istraživačkog rada na nivou 
Univerziteta u Istočnom Sarajevu prikupljaju se redovno u 
sklopu godišnje interne evaluacije i sastavni su dio 
samoevaluacionih izvještaja svih organizacionih jedinica 
Univerziteta. Podaci sa organizacionih jedinica se prikupljaju 
na individualnom i zbirnom nivou, a zatim se na osnovu 
prikupljenih podataka generiše zbirni univerzitetski izvještaj sa 
podacima o produkciji na nivou Univerziteta.  

Podaci koje u okviru individualnih izvještaja dostavlja 
akademsko osoblje definisani su na osnovu važeće klasifikacije 
naučnih rezultata u Republici Srpskoj, tzv. koeficijenata 
kompetentnosti, koji su propisani od strane nadležnog 
ministarstva u okviru Kriterijuma za sticanje naučnih zvanja 
[13]. Lista osnovnih klasifikacionih grupa rezultata prikazana 
je u Tabeli 1.  

TABELA I.  KLASIFIKACIONE GRUPE REZULTATA 

Grupa indikatora R 

Naučna knjiga i monografija  R10 
Poglavlje u naučnoj knjizi: Pregledni članak  R20 
Tehnička rješenja  R30 
Patenti i objekti  R40 
Objavljen rad međunarodnog značaja  R50 
Objavljen rad nacionalnog značaja  R60 
Rad objavljen u izvodu  R70 
Disertacije i magistarske teze  R80 
Rad objavljen u zborniku radova instituta (fakulteta) i sl.  R90 
Udžbenik, zbirka zadataka, praktikum i sl.  R100 
Mentorstvo i članstvo u komisiji  R200 
Rad na projektu  R300 
Uredništvo i članstvo u naučnim odborima  R400 

Na osnovu date klasifikacije rezultata na nivou Univerziteta 
je definisan dokument pod nazivom Karton naučnog radnika 
koji u toku interne evaluacije popunjavaju svi nastavnici i 
saradnici. Podaci se prikupljaju tako što svi zaposleni ručno 
ažuriraju vlastite kartone (tabele napravljene u Microsoft Word 
programskom paketu) navođenjem svih publikacija, projekata i 
ostalih rezultata ostvarenih u određenoj kategoriji. Nakon uvida 
u sve pojedinačne kartone, članovi komisije za izradu 
samoevaluacionog izvještaja generišu zbirni pregled rezultata  
na organizacionoj jedinici. Pri tome je potrebno posebno 

prikazati podatke za osoblje u različitim radnim statusima 
(radni odnos/dopunski rad/honorarni i sl.). Pored toga, prilikom 
evidentiranja publikacija na zbirnom nivou potrebno je voditi 
računa o tome da se jedna publikacija na kojem je učestvovalo 
više nastavnika iz iste organizacione jedinice Univerziteta ne 
računa dva ili više puta nego samo jedanput. Iz pojedinačnih 
izvještaja nastavnog osoblja potrebno je izvući i podatke o 
broju projekata u godini za koju se radi samoevaluacioni 
izvještaj, kao i podatke o svim ostalim kategorijama rezultata 
koji su navedeni u tabeli 1. Očigledno je da je ovo obiman i 
težak posao, posebno na organizacionim jedinicama koje imaju 
veći broj zaposlenih. Pored toga, sličan posao čeka i komisiju 
koja generiše zbirni izvještaj na nivou Univerziteta na osnovu 
podataka prikupljenih sa 17 organizacionih jedinica. 

Uzimajući u obzir sve gore navedene činjenice može se 
zaključiti da je neophodno uvesti elektronsku evidenciju 
podataka o rezultatima naučno-istraživačkog rada. Ovakav 
način evidencije bi omogućio mnogo brži unos, obradu i 
analizu dobijenih podataka. Pored svih potrebnih analiza vrlo 
lako mogu se napraviti analize pojedinačnih i zbirnih rezultata 
po raznim kriterijima, po godinama, po organizacionim 
jedinicama kao i po kategorijama rezultata. Shodno gore 
navedenim zahtjevima, na Elektrotehničkom fakultetu 
Univerziteta u Istočnom Sarajevu razvijen je sistem pod 
nazivom „Evidencija naučno istraživačkog rada“ koji je počeo 
da se koristi na ovoj ustanovi od aprila 2013. godine [14]. Cilj 
ovog sistema nije samo ispunjenje zahtjeva i kriterijuma u 
oblasti osiguranja kvaliteta, nego i da olakša upravljanje 
podacima o naučno-istraživačkom radu koji se koriste i u druge 
svrhe, kao što su na primjer procedure za izbor u naučno-
nastavna zvanja, u kojima bi se omogućilo komisiji da pregleda 
kompletan izvještaj o prijavljenom kandidatu, da pregleda 
podatke o rezultatima nakon poslednjeg izbora, da ima uvid u 
odluke o prethodnim izborima, itd. 

IV. ARHITEKTURA SISTEMA I KORIŠĆENE TEHNOLOGIJE  

Prilikom izrade sistema „Evidencija naučno istraživačkog 
rada“ korišćene su besplatne komponente i tehnologije koje se 
mogu naći na tržištu. Sistem je razvijen s osloncem na open-
source platformu koja se sastoji od Apache, PHP i MySQL-a. 
Izbor optimalnih alata za izradu sistema izvršen je obazirući se 
na vrijeme potrebno za izradu, kao i količinu  budžetskih 
sredstava. Tehnologije i komponente su izabrane shodno 
potrebama sistema, i uzimajući u obzir fleksibilnost i 
mogućnost lake adaptacije na druge platforme. Korištenjem 
besplatnih programskih rješenja smanjena su izlaganja 
finansijskim troškovima, a performanse cijelog sistema su i 
dalje na visokom nivou. 

A. CakePHP  

Kao framework za izradu softvera korišten je CakePHP. 
CakePHP je razvojno okruženje koje omogućava veoma brz 
razvoj PHP aplikacija koristeći najpoznatije šablone kao što su 
Active Record, Association Data Mapping, Front Controller i 
MVC. Neke od osobina koje posjeduje ovaj framework su: 
fleksibilnost, kompatibilnost sa PHP verzijama 4 i 5, ima 
integrisanu CRUD (Create, Read, Update, Delete) interakciju 
sa bazom podataka, koristi MVC arhitekturu, ima ugrađenu 
validaciju polja u zavisnosti od tipa podatka definisanog u bazi 

ili tipom definisanim od strane korisnika, korištenje mail 
servisa, mogućnost lokalizacije, i još mnogo toga [15]. Ovo 
okruženje ima u sebe ugrađene veoma dobre mehanizme za 
zaštitu koji rade ispitivanje ispravnosti unesenih podataka, 
CSRF zaštitu, sprečavaju napade korištenjem SQL umetanja, 
XSS zaštitu. Sve ovo omogućava aplikacijama razvijemim 
pomoću CakePHP-a da bude sigurne i zaštićene.  

B. MVC (Model-View-Controller) šablon 

Jedna od prednosti CakePHP razvojnog alata jeste 
korištenje MVC (Model-View-Controller) arhitekture. MVC je 
softverska arhitektura, to jest arhitekturalni šablon koji se 
koristi u softverskom inženjerstvu. On razdvaja aplikativnu 
logiku od korisničkog interfejsa. Čine ga tri glavne 
komponente: model, pogled (View) i kontroler (Controller), a 
interakcija između ovih komponenti prikazana je na Sl. 1. 

Kontroler

Korisnik

1

ModelPogled

7

2

3

6

Baza podataka

5

Dispečer

4

 

Slika 1.  Interakcija između pojedinih komponenti MVC šablona kod 
razvojnog alata CakePHP 

Tipičan ciklus jednog CakePHP zahtjeva započinje 
zahtjevom korisnika za nekom stranicom ili resursom u 
aplikaciji. Ovaj zahtjev se procesira od strane Dispatcher-a, 
koji bira odgovarajući kontroler za obradu zahtjeva. Kada 
zahtjev dođe do kontrolera on ga proslijeđuje modelu kako bi 
pribavio podatke, a zatim dobijene podatke proslijeđuje 
pogledu kako bi ih ovaj prikazao korisniku. 

Model predstavlja dio aplikacije koji implementira 
poslovnu logiku. Odgovoran je za prikupljanje podataka i 
njihovu konverziju prihvatljivu aplikaciji. Sam model brine se 
o procesiranju, provjeri ispravnosti, povezivanju i drugim 
sličnim akcijama nad podacima. 

Pogled je zadužen za prikaz podataka dobijenih iz modela. 
Ovaj sloj je u potpunosti razdvojen od modela i odgovoran je 
samo za prikaz dobijenih podataka i da ih prilagodi za prikaz 
interfejsu aplikacije. Kod pogleda izlazni rezultat ne mora da 
bude striktno HTML fajl, može se koristiti za kreiranje 
različitih tipova fajlova, poput XML-a i slično. 

Kontroler je posrednik između modela i pogleda. Prihvata 
zahtjev klijenta, provjerava njegovu ispravnost u skladu sa 
pravilima autentifikacije i autorizacije, prosljeđuje ga modelu, 
od koga zatim prihvata podatke i prosljeđuje ih pogledu kako 
bi se napravio odgovarajući prikaz podataka prihvatljiv 
korisniku. 

C. Konvencije imenovanja tabela kod CakePHP-a 

CakePHP omogućava lako i brzo kreiranje aplikacija, ako 
se prate konvencije prilikom davanja imena. Veliki dio ovih 
konvencija odnosi se na modelovanje baze podataka. Za nazive 
tabela u bazi podataka poželjno je koristiti engleske nazive 
napisane u množini. U slučaju da naziv tabele sadrži dvije ili 
više riječi potrebno je da se oni razdvoje donjom crticom. 
Svaka tabela koja se koristi u interakciji sa CakePHP-om sadrži 
jedinstven primarni ključ koji jednoznačno određuje svaki red i 
nosi oznaku „id“. Strani ključevi u vezama hasMany, 
belongsTo i hasOne u svom nazivu imaju naziv tabele sa 
kojom se vezuju napisan u jednini i sufix „_id“. Tabele spojene 
vezom hasAndBelongsToMany u svom imenu sadrže ime obje 
tabele koje se vezuju razdvojene donjom crticom. 

Na Sl. 2 prikazan je dio fizičkog modela baze podataka, 
gdje se jasno može uočiti da je u potpunosti korištena 
konvencija koju podržava CakePHP. 

 

Slika 2.  Dio fizičkog modela baze podataka 

V. PREGLED FUNKCIONALNOSTI SISTEMA 

A. Unos podataka o rezultatima naučno-istraživačkog rada 

Sistem omogućava unos svih potrebnih podataka koji su 
potrebni za popunjavanje kartona naučnog radnika definisanog 
od strane Univerziteta. Na samom početku rada sa sistemom 
potrebno je da korisnici popune podatke o stručnoj biografiji. 
Ovdje se unose osnovni podaci, kratka biografija, podaci o 
stečenim diplomama i podaci o izborima u zvanje. Kod izbora 
u zvanje ostavljena je mogućnost postavljanja skenirane odluke 
o izboru u zvanje, čime se omogućava laka verifikacija 
unesenih podataka.  

Dalje, korisnici mogu da unose svoje publikacije 
kategorisane u neku od kategorija rezultata koje su definisane 
od strane nadležnog ministarstva i prikazane u tabeli 1. Prikaz 
dijela interfejsa za unos podataka o publikaciji dat je na Sl. 3. 

 

Slika 3.  Prikaz dijela interfejsa za unos podataka publikacije u 
klasifikacionoj grupi R20 

Nakon unosa podataka o publikaciji unose se njeni autori. 
Autori i koautori se unose korištenjem jQuery funkcionalnosti 
autocomplete koja omogućava lakši i brži unos autora na 
publikaciji. 

Dalje se vrši unos projekata i tehničkih rješenja sa svim 
podacima koji se mogu iskoristiti za dalju analizu. 

U okviru sistema se prate i pedagoški rezultati nastavnog 
osoblja na VU. Nastavnicima je omogućen unos mentorstava 
diplomskih radova, magistarskih teza i doktorskih disertacija, 
kao i članstva u komisijama za odbranu magistarskih teza i 
doktorskih disertacija. 

B. Pregled pojedinačnih rezultata 

Nakon unosa podataka korisnici sistema mogu da 
pregledaju svoje publikacije razvrstane po klasifikacionim 
grupama i ukupan broj publikacija objavljen u odgovarajućoj 
kategoriji, kao što je prikazano na Sl. 4. 

 

Slika 4.  Pregled pojedinačnih rezultata produkcije 

Sistem omogućava praćenje istorijskih trendova produkcije 
na individualnom, ali i na zbirnom nivou. Neke od mogućnosti 
za pregled trendova na individualnom nivou su pregled broja 
publikacija po godinama za izabranu klasifikacionu grupu (Sl. 
5), pregled ukupnog broja publikacija po godinama (Sl. 6), i 
pregled broja publikacija u poslednjih pet godina po 
klasifikacionim grupama, gdje može da se uoči u kojim 
kategorijama i u kojem broju se na individualnom nivou 
objavljuju publikacije (Sl. 7). 

 

Slika 5.  Pregled broja publikacija u izabranoj klasifikacionj grupi po 
godinama 

 

Slika 6.  Pregled broja publikacija po godinama 

 

Slika 7.  Pregled broja publikacija po klasifikacionim grupama i godinama 

C. Pregled zbirnih rezultata 

Trenutno sistem omogućava kreiranja nekoliko vrsta 
zbirnih izvještaja. Zbirni izvještaji su uglavnom slični 
individualnim izvještajima prikazanim na Sl. 5, Sl.6 i Sl. 7, sa 
razlikom što prikazuju podatke na zbirnom nivou – nivou 
organizacione jedinice, a ne na pojedinačnom nivou. Jedan od 
zahtjeva kriterijuma za akreditaciju VU je da se jednom 
godišnje prezentuju rezultati produkcije nastavnog osoblja 
ostvareni u posljednjoj godini. U cilju ispunjenja ovog zahtjeva 
kreiran je jedan ovakav izvještaj, gdje se veoma jednostavno 
mogu vidjeti rezultati produkcije nastavnog osoblja u 
pojedinim klasifikacionim grupama u toku izabrane godine.  

D. Kontrolisani unos publikacija 

Prilikom unosa publikacija u sistem, publikacije kod kojih 
su neki od koautora već korisnici sistema, ove publikacije se 
automatski evidentiraju i ostali autori ne moraju ponovo da ih 
unose. Ovim se izbjegava unos istih publikacija više puta čime 
se smanjuje vrijeme koje je potrebno da se unesu sve 
publikacije jednog korisnika. Takođe se na ovaj način 
omogućava lakša analiza zbirnih rezultata, gdje je potrebno 
evidentirati ukupan broj objavljenih publikacija na 
organizacionoj jedinici ili kasnije na nivou univerziteta. 

Da bi se izbjegao unos istih radova više puta, nakon što 
korisnik sistema upiše naslov svoje publikacije sistem vrši 
automatsku provjeru da li publikacija sa istim ili sličnim 
imenom već postoji. Ako publikacija već postoji, korisnik 
dobija poruku kao što je prikazano na Sl. 8. U ovoj poruci 
korisnik vidi sve podatke o publikaciji koja je identifikovana 
kao isti/slična publikaciji koju on pokušava da unese i iz ovdje 
prikazanih podataka jasno može da uoči da li je to zaista 
njegova publikacija koju on pokušava upravo da unese. U 
slučaju da se ne radi o istoj publikaciji korisnik može da zatvori 
ovo obavještenje i nastavi sa unosom podataka. 

 

Slika 8.  Obavještavanje korisnika da publikacija sa istim ili sličnim 
imenom već postoji 

Interni dogovor zaposlenih na Elektrotehinčkom fakultetu 
Univerziteta u Istočnom Sarajevu je da unos publikacija u 
sistem vrši prvi potpisani autor koji je zaposlen na ovoj 
organizacionoj jedinici. Na ovaj način može se izbjeći 
višestruki unos publikacija, a korisnici sistema znaju koje 
publikacije je potrebno da sami evidentiraju, a koje će 
evidentirati neko drugi. Da bi korisnici sistema bili na vrijeme 
informisani o vlastitim publikacijama koje su unijeli drugi 
korisnici, prilikom dodavanja svakog koautora publikacije 
generiše se automatska e-mail poruka koja obavještava 
koautora da je evidentirana nova publikacija. U poruci se 
nalaze i detalji o tome ko je unio publikaciju, kao i detalji same 
publikacije, autori, naslov i ostali podaci. 

VI. REZULTATI PRIMJENE SISTEMA 

Sistem za evidenciju naučno istraživačkog rada pušten je u 
rad aprila 2013. godine na Elektrotehničkom fakultetu 
Univerziteta u Istočnom Sarajevu. Trenutno je u sistemu 
registrovano 29 korisnika. U okviru evidentiranih podataka o 
rezultatima naučno-istraživačkog rada ukupno je unesena 231 
publikacija, 60 projekata,  52 tehnička rješenja, 65 mentorstava 
i članstava u komisijama, 38 izbora u zvanje i 49 diploma. Na 
Sl. 9 prikazan trend ukupnog broja publikacija po godinama, a 
na Sl. 10 trend ukupnog broja publikacija po klasifikacionim 
grupama na Elektrotehničkom fakultetu Univerziteta u 
Istočnom Sarajevu za poslednjih nekoliko godina. 

Slika 9.  Trend ukupnog broja publikacija 

 

Slika 10.  Trend ukupnog broja publikacija po kategorijama 

VII. ZAKLJUČAK 

Razvoj sistema za evidenciju rezultata naučno-
istraživačkog rada primarno je motivisan jako izraženom 
potrebom za postojanje sistematske evidencije ovih rezultata na 
pojedinačnom i institucionalnom nivou. Postojanje ovakvog 
sistema ujedno predstavlja ispunjenje određenih zahtjeva i 
smjernica standarda za osiguranje kvaliteta u visokom 
obrazovanju. Neki od dodatnih koristi koje donosi primjena 
ovakvog sistema na visokoškolskim ustanovama su i efikasniji 
rad komisija za izradu samoevaluacionih izvještaja, mogućnost 
praćenja rezultata naučno-istraživačkog rada na pojedinačnom i 
institucionalnom nivou i uvođenje odgovarajućih mjera ka 
unapređenju kvaliteta naučno-istraživačkog rada. 

Daljim razvojem sistema predviđeno je kreiranje dodatnih 
zbirnih izvještaja potrebnih za još bolji uvid u stanje naučno-
istraživačkog rada na institucionalnom nivou i za rad komisije 
za samoevaluaciju. Funkcionalnost sistema koja se odnosi na 
kontrolisano unošenje radova bi se mogla dodatno poboljšati, 
čime bi se uticalo na smanjenje greški prilikom unosa, kao i 
mogućnost višestrukog i nepotrebnog unošenja publikacija. 
Sistem je projektovan tako da može da se koristi i na drugim 
visokoškolskim ustanovama. U narednom periodu planirano je 
uvođenje sistema u upotrebu i na ostalim organizacionim 
jedinicama Univerziteta u Istočnom Sarajevu čime bi se znatno 
olakšao rad nadležnih službi i stekli uslovi za sveobuhvatan 
uvid u stanje naučno-istraživačkog rada na nivou Univerziteta i 
pojedinačnih organizacionih jedinica. Iako sistem u trenutnoj 
verziji nije kompatibilan sa sličnim sistemima baziranim na 
CERIF formatu, u nekoj od narednih verzija sistema moguće je 
ugraditi dodatne funkcionalnosti koje će obezbijediti 
interoperabilnost sa sličnim sistemima. Jedno od mogućih 
proširenja je i obezbeđivanje skupa web servisa koji bi 
omogućio kolaboraciju sa sistemom Ministarstva nauke i 
tehnologije. Kao primjer se može navesti servis koji vraća 
kategoriju određenog nastavnika, izraženu kroz broj osvojenih 
bodova, na osnovu njegovih podataka. 

ABSTRACT 

Scientific outputs of researchers and research institutions 
represent one of the key indicators of their success and quality. 
Systematic management of research information on 
institutional or national level provides better insite into current 
state in the field of science and research and enables better 
decission making on different levels. The lack of adequate and 
functional software solutions at higher levels requires higher 
educational institions to develop their own solutions in order to 
respond to the need of continuous recording of research 
information at individual and institutional level. This paper 
presents one of the possible software solutions that was 
developed and that is in use at the Faculty of Electrical 
Engineering, University of East Sarajevo. 

